Курс номи: Кичик бизнес субектларини бошқариш 
                       (Management of Small Business Entities).

Назорат саволларива Тест.

12-Мавзу. Кичик бизнес субъектларида лойиҳаларни бошқариш

Мавзу юзасидан назорат саволлари.
1. Кичик бизнесда лойиҳа нима?
2. Кичик бизнесда лойиҳавий бошқарув нима?
3. Лойиҳавий бошқарув жараёнлари деганда нима тушунилади?
4. Лойиҳавий бошқарув метедологиялари нима?

Жавоблар: 
1. Кичик бизнесда лойиҳа нима?
Лойиҳа (ингл. project лотинча projectus дан олинган бўлиб – олдинга ташланган, олдинга чиқадиган) – ноёб маҳсулот, хизмат ёки натижа яратишга қаратилган вақтинчалик корхонадир.
Лойиҳа – бу буюртмачининг эҳтиёжларидан келиб чиққан ҳолда ишлаб чиқилган вақт, бюджет, ресурслар ва амалга ошириш учун аниқ кўрсатмалар билан чекланган, мураккаб, такрорланмайдиган, бир марталик ҳодиса.
Лойиҳа – бу янги маҳсулотни ишлаб чиқиш ёки мавжуд маҳсулотни такомиллаштириш бўйича тадбирлар мажмуи.
Лойиҳа вақт билан чекланган тадбир бўлиб, бунинг натижасида ноёб маҳсулот ёки хизмат яратилиши керак. Лойиҳанинг натижаси моддий ёки моддий бўлмаслиги мумкин. Мисол учун, бу сиз қурган уй ёки сиз тузган мураккаб саёҳат маршрути бўлиши мумкин.
Лойиҳани ҳар қандай бошқа иш жараёнидан ажратиш учун унинг хусусиятларини аниқлаш керак.
· Лойиҳа ҳар доим вақт билан чекланган. Масалан, дўкон очиш – бу лойиҳа, товарларни сотиш – бу жараён.
· Лойиҳа ноёб бўлиши керак ва такрорланмаслиги керак. Масалан, корхона бюджетини ҳисоблаш – бу лойиҳа, ходимларга ойлик иш ҳақи тўлаш – бу жараён.
· Лойиҳа натижага эга бўлиши керак. Бу бутунлай янги маҳсулот ёки мавжуд маҳсулотни яхшилаш бўлиши мумкин.

2. Кичик бизнесда лойиҳавий бошқарув нима?
Лойиҳа бошқаруви - бу белгиланган мақсад ва мижозлар талабларига жавоб берадиган лойиҳаларни ишлаб чиқариш учун жараёнлар, воситалар, жамоа аъзолари ва кўникмаларини мослаштириш ҳаракати ҳисобланади.
Лойиҳаларни бошқариш – бу билимлар, қоидалар ва стандартлар тўпламига эга бўлган бутун фан.
Лойиҳани бошқариш жамоаларга лойиҳа ишларини ташкил қилиш, кузатиш ва бажаришда ёрдам беради. Лойиҳани аниқ мақсадга эришиш учун вазифалар рўйхати сифатида кўриб чиқиш керак. Лойиҳани бошқариш сизнинг жамоангизга лойиҳани ўз вақтида етказиб бериш бўйича ишларни режалаштириш, кузатиш ва бажаришга ёрдам беради.

3. Лойиҳавий бошқарув жараёнлари деганда нима тушунилади?
Лойиҳа бошқаруви тизими изометрик конфигурацияни ифодаловчи маълум ҳажмдаги элементларга эга. Лойиҳавий бошқарув билан танишар эканмиз, уни 2 ўлчовли шаклга эга, яъни лойиҳани бошқаришдаги жараёнлар ва функциялар ҳамда уларнинг узвий боғлиқлиги деб тасаввур қиламиз. 
Бироқ, лойиҳани бошқариш жараёнлари PMBOK қўлланмасида улар 5 та тўлиқ гуруҳга бирлаштирилган, улар кетма-кет ва параллел равишда амалга ошириладиган босқичлардир.
Жараён гуруҳлари:
1. Лойиҳа бошланиши (ташаббуси): 
	а) Лойиҳа низомини тайёрлаш. 
	b) Лойиҳа менежерини танлаш ва уни тайинлаш.
2. Режалаштириш.
3. Амалга оширишни ташкил этиш.
4. Мониторинг ва назорат қилиш.
5. Лойиҳани якунлаш.

4. Лойиҳавий бошқарув метедологиялари нима?
Лойиҳаларни бошқариш методологияси – бу соҳада ишлайдиган мутахассислар томонидан қўлланиладиган принциплар, техникалар ва процедуралар тизими. Энг машҳур усуллар бир-биридан нафақат таркибий ташкил этилиши билан фарқ қилади, балки турли хил якуний натижалар, жараёнлар ва ҳатто лойиҳаларни бошқариш учун дастурий таъминотни ишлаб чиқишни ҳам талаб қилади.
Лойиҳа бошқарувининг энг машҳур ёндашувилари:
· Agile
· Waterfall (Шаршара)
· Scrum
· Canban
· Scrumban
· PRINCE2
· Олти сигма
· Танқидий йўл усули


Тест саволлари.
1. Лойиҳанинг ўзига хос жиҳатлари қандай?
a) Такрорланадиган, чекланмаган
b) Такрорланмайдиган, чекланган
c) Такрорланадиган, чекланган
d) Такрорланмайдиган, чекланмаган



2. Лойиҳавий бошқарув жараёнлари нечта?
a) 6 та
b) 3 та
c) 5 та
d) 4 та

3. Лойиҳни амалга ошириш қийинчилиги бўйича турлари қайси жавобда берилган?
a) Техник қийин, комплекс қийин лойиҳалар
b) Ўрта ва узоқ муддатли лойиҳалар
c) Ташкилий, инновацион лойиҳалар
d) Мегалойиҳалар ва монолойиҳалар

